
Brahmavidya Panchakam

ಬ್ರಹ್ಮವಿದ್ಯಾಪಂಚಕಂ

ನಿತ್ಯಾನಿತ್ಯವಿವೇಕತೋ ಹಿ ನಿತರಾಂ ನಿರ್ವೇದಮಾಪದ್ಯ ಸದ್-

ವಿದ್ವಾನತ್ರ ಶಮಾದಿಷಟ್ಕಲಸಿತಃ ಸ್ಯಾನ್ಮುಕ್ತಿಕಾಮೋ ಭುವಿ .

ಪಶ್ಚಾದ್ಬ್ರಹ್ಮವಿದುತ್ತಮಂ ಪ್ರಣತಿಸೇವಾದ್ಯೈಃ ಪ್ರಸನ್ನಂ ಗುರುಂ
ಪೃಚ್ಛೇತ್ ಕೋಽಹಮಿದಂ ಕುತೋ ಜಗದಿತಿ ಸ್ವಾಮಿನ್!ವದ ತ್ವಂ ಪ್ರಭೋ! .. 1..
ತ್ವಂ ಹಿ ಬ್ರಹ್ಮ ನ ಚೇಂದ್ರಿಯಾಣಿ ನ ಮನೋ ಬುದ್ಧಿರ್ನ ಚಿತ್ತಂ ವಪುಃ
ಪ್ರಾಣಾಹಂಕೃತಯೋಽನ್ಯದಪ್ಯಸದವಿದ್ಯಾಕಲ್ಪಿತಂ ಸ್ವಾತ್ಮನಿ .

ಸರ್ವಂ ದೃಶ್ಯತಯಾ ಜಡಂ ಜಗದಿದಂ ತ್ವತ್ತಃ ಪರಂ ನಾನ್ಯತೋ
ಜಾತಂ ನ ಸ್ವತ ಏವ ಭಾತಿ ಮೃಗತೃಷ್ಣಾಭಂ ದರೀದೃಶ್ಯತಾಂ .. 2..

ವ್ಯಪ್ತಂ ಯೇನ ಚರಾಚರಂ ಘಟಶರಾವಾದೀವ ಮೃತ್ಸತ್ತಯಾ
ಯಸ್ಯಾಂತಃಸ್ಫುರಿತಂ ಯದಾತ್ಮಕಮಿದಂ ಜಾತಂ ಯತೋ ವರ್ತತೇ .

ಯಸ್ಮಿನ್ಯತ್ ಪ್ರಲಯೇಽಪಿ ಸದ್ಘನಮಜಂ ಸರ್ವಂಯದನ್ವೇತಿ ತತ್
ಸತ್ಯಂ ವಿಧ್ಯಮೃತಾಯ ನಿರ್ಮಲಧಿಯೋಯಸ್ಮೈ ನಮಸ್ಕುರ್ವತೇ .. 3..

ಸೃಷ್ಟ್ವೇದಂ ಪ್ರಕೃತೇರನುಪ್ರವಿಶತೀ ಯೇಯಂಯಯಾ ಧಾರ್ಯತೇ
ಪ್ರಾಣೀತಿ ಪ್ರವಿವಿಕ್ತಭುಗ್ಬಹಿರಹಂ ಪ್ರಾಜ್ಞಸ್ಸುಷುಪ್ತೌ ಯತಃ .
ಯಸ್ಯಾಮಾತ್ಮಕಲಾ ಸ್ಫುರತ್ಯಹಮಿತಿ ಪ್ರತ್ಯಂತರಂಗಂ ಜನೈ-
ರ್ಯಸ್ಯೈ ಸ್ವಸ್ತಿ ಸಮರ್ಥ್ಯತೇ ಪ್ರತಿಪದಾ ಪೂರ್ಣಾ ಶೃಣು ತ್ವಂ ಹಿ ಸಾ .. 4..

ಪ್ರಜ್ಞಾನಂ ತ್ವಹಮಸ್ಮಿ ತತ್ತ್ವಮಸಿ ತದ್ ಬ್ರಹ್ಮಾಯಮಾತ್ಮೇತಿ ಸಂ-
ಗಾಯನ್ ವಿಪ್ರಚರ ಪ್ರಶಾಂತಮನಸಾ ತ್ವಂ ಬ್ರಹ್ಮಬೋಧೋದಯಾತ್ .

ಪ್ರಾರಬ್ಧಂ ಕ್ವನು ಸಂಚಿತಂ ತವ ಕಿಮಾಗಾಮಿ ಕ್ವ ಕರ್ಮಾಪ್ಯಸತ್
ತ್ವಯ್ಯಧ್ಯಸ್ತಮತೋಽಖಿಲಂ ತ್ವಮಸಿ ಸಚ್ಚಿನ್ಮಾತ್ರಮೇಕಂ ವಿಭುಃ .. 5..
ಇತಿ ಶ್ರೀನಾರಾಯಣಗುರುವಿರಚಿತಂ ಬ್ರಹ್ಮವಿದ್ಯಾಪಂಚಕಂ ಸಂಪೂರ್ಣಂ .

Encoded by Shankara and P. S. Ramachandran

Proofread by Shankara, PSA Easwaran

1



ಬ್ರಹ್ಮವಿದ್ಯಾಪಂಚಕಂ

Brahmavidya Panchakam

pdf was typeset on December 11, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

